
Ydych chi'n cael trafferthion wrth ddarllen y cylchlythyr hwn? Edrychwch arno yn eich porwr.  

Cofrestru etholiadol: y wybodaeth ddiweddaraf am newidiadau 
i'r broses cofrestru'n ddienw 
 
Fel y nodwyd ym Mwletin 197, mae'r cynllun cofrestru'n ddienw 
wedi cael ei newid i'w gwneud yn haws i'r rhai sydd wedi goroesi 
camdriniaeth ddomestig gofrestru i bleidleisio. 
 
Mae Rheoliadau Cynrychiolaeth y Bobl (Cymru a Lloegr) (Diwygio) 
2018 wedi gwneud newidiadau i'r darpariaethau ar gyfer cofrestru'n 
ddienw. 
 
Nawr, gall yr unigolion canlynol hefyd ardystio cais i gofrestru'n 
ddienw: 
 

• Unrhyw ymarferydd meddygol cofrestredig. 
• Unrhyw nyrs neu fydwraig gofrestredig. 
• Unrhyw berson sy'n rheoli lloches. Ystyr 'lloches' yw llety â 

rhaglen gynlluniedig o gymorth therapiwtig ac ymarferol i'r 
rhai sydd wedi dioddef, neu sydd mewn perygl o ddioddef, 
camdriniaeth neu drais domestig. 

 
Hefyd, gall swyddog heddlu sy'n arolygydd neu'n uwch (wedi'i 
newid o uwcharolygydd) o unrhyw heddlu yn y DU ardystio cais. 
 
Mae'r rhestr o ddogfennau'r llys hefyd wedi tyfu i gynnwys: 
 

• Gorchymyn amddiffyn rhag trais domestig a wneir o dan 
Adran 28 o Ddeddf Trosedd a Diogelwch 2010 neu Adran 97 
a Pharagraff 5 o Atodlen 7 i Ddeddf Cyfiawnder (Gogledd 
Iwerddon) 2015. 

• Gorchymyn amddiffyn rhag anffurfio organau cenhedlu 
benywod a wneir o dan Adran 5A a Pharagraff 1 neu 18 o 
Atodlen 2 i Ddeddf Anffurfio Organau Cenhedlu Benywod 
2003. 

 
Ar ôl ymgynghori â Chymdeithas y Gweinyddwyr Etholiadol a 

etholiadol a helpu i'w hatal, a 
dolen i ddata ar dwyll 
etholiadol a gyhoeddwyd yn 

Cyhoeddir Bwletinau 
Gweinyddiaeth Etholiadol yn 
rheolaidd. Fe'u defnyddir fel un 
ffordd o gyfathrebu â 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau blaenorol 
o'r Bwletinau ar gyfer Cymru, 
Lloegr a'r Alban ar gael yma. 

Chymdeithas Aseswyr yr Alban, mae ein canllawiau ar gofrestru'n 
ddienw, sydd i'w gweld yn 'Rhan 4: Cynnal y gofrestr drwy gydol y 
flwyddyn' wedi cael eu diweddaru i adlewyrchu'r newidiadau hyn. 
 
Mae'r ffurflen cais i gofrestru'n ddienw hefyd wedi cael ei diweddaru, 
ac mae bellach yn cynnwys ardystiad templed y gall ymgeiswyr ei 
ddefnyddio. 
 
Mae ein canllawiau ar gofrestru'n ddienw i weithwyr proffesiynol sy'n 
gweithio gyda'r rhai sydd wedi goroesi camdriniaeth ddomestig, a 
luniwyd ar y cyd â Cymorth i Fenywod, hefyd wedi cael eu 
diweddaru. 
 
Newidiadau sy'n dod i rym o 1 Gorffennaf 2018 
Mae Rheoliadau Cynrychiolaeth y Bobl (Cymru a Lloegr) (Diwygio) 
2018 hefyd yn gwneud y canlynol: 
 

• Ehangu'r amgylchiadau sy'n golygu y gellir tynnu etholwr 
oddi ar y gofrestr ar sail un darn o dystiolaeth bod etholwr 
wedi marw. 

• Mynnu bod yr unigolyn sy'n destun adolygiad yn cael 
gwybod am y canlyniad, ond dim os gofynnir am 
wrandawiad neu os caiff achos ei gyflwyno, a newid yr hawl i 
apelio o dan rai amgylchiadau. 

• Dileu'r angen i gadarnhau'n ysgrifenedig bod etholwr wedi 
newid ei statws ar y gofrestr agored. 

• Mynnu bod manylion ychwanegol yn cael eu cynnwys ar y 
ffurflen cofrestru pleidleiswyr ynglŷn â gwirio cenedligrwydd 
ac sy'n nodi y gall methu â rhoi'r wybodaeth sydd ei hangen 
(gan gynnwys manylion unrhyw gyfeiriad blaenorol o fewn y 
12 mis diwethaf) oedi cais i gofrestru. 

 
Dim ond o 1 Gorffennaf y bydd y darpariaethau hyn yn dod i rym. 
Caiff ein canllawiau i Swyddogion Cofrestru Etholiadol a'r gyfres o 
ffurflenni cofrestru pleidleiswyr eu diweddaru er mwyn adlewyrchu'r 
newidiadau hyn, a byddwn yn cadarnhau bod hyn wedi'i wneud 
mewn Bwletin yn y dyfodol. 

 

 

Cynllun cynefino a mentora Swyddogion Canlyniadau a 
Swyddogion Cofrestru Etholiadol 
 
Sefydlwyd Bwrdd Cydlynu Etholiadol Cymru yn 2017, ac mae'n 
chwarae rhan allweddol wrth gydlynu digwyddiadau etholiadol ac 
mewn gweithgarwch etholiadol, moderneiddio a diwygio ehangach 
yng Nghymru. Mae hefyd yn helpu i sicrhau bod mwy o gydweithio 
rhwng Swyddogion Canlyniadau, Swyddogion Cofrestru Etholiadol a 
phartneriaid allweddol eraill. Mae aelodau'r Bwrdd yn cynnwys 
detholiad o Swyddogion Canlyniadau Rhanbarthol, Swyddogion 
Canlyniadau a Swyddogion Cofrestru Etholiadol o bob cwr o Gymru, 
a chynrychiolwyr o'r Comisiwn Etholiadol, Llywodraeth Cymru a 
Llywodraeth y DU, a Chymdeithas y Gweinyddwyr Etholiadol yw 
cynghorwyr y Bwrdd.  
 
Yn fuan ar ôl ei sefydlu, nododd y Bwrdd fod angen cymorth ar 
Swyddogion Canlyniadau/Swyddogion Cofrestru Etholiadol sy'n 
newydd i'w rôl er mwyn eu helpu i ymgymryd â'u dyletswyddau'n 

 
Gallwch hefyd danysgrifio i'r 
Bwletinau Gweinyddiaeth 
Etholiadol. 
 
Cofiwch roi gwybod i ni am 
unrhyw newidiadau o ran staff yn 
eich tîm. Bydd hyn yn ein helpu i 
sicrhau bod ein rhestrau 
dosbarthu yn gyfredol.  

effeithiol. Mewn ymateb i hyn, mae'r Bwrdd wedi datblygu cynllun 
cynefino a mentora ar gyfer Swyddogion Canlyniadau/Swyddogion 
Cofrestru Etholiadol newydd a fydd yn eu cynorthwyo mewn ffordd 
ymarferol.  
 
Bydd y cynllun, sy'n cael ei lansio y mis hwn, yn gofyn i'r Bwrdd a'r 
Comisiwn Etholiadol yng Nghymru gysylltu â phob Swyddog 
Canlyniadau/Swyddog Cofrestru Etholiadol newydd ar ôl ei benodi a 
rhoi canllawiau iddo ar y rôl sy'n ei gyfeirio at arweiniad a 
gwybodaeth am bwyntiau cyswllt allweddol. Caiff mentor ei neilltuo 
i'r Swyddog Canlyniadau/Swyddog Cofrestru Etholiadol hefyd, a 
fydd yn Swyddog Canlyniadau/Swyddog Cofrestru Etholiadol 
profiadol yng Nghymru a all roi cyngor a chymorth ymarferol iddo 
wrth iddo ymgymryd â'i rôl newydd. 
 
Ar hyn o bryd, mae'r Bwrdd yn ystyried ffyrdd o ehangu'r cynllun i'w 
wneud yn berthnasol i Reolwyr Gwasanaethau Etholiadol. 
 
Os hoffech gael rhagor o wybodaeth am y cynllun, neu os oes 
Swyddog Canlyniadau/Swyddog Cofrestru Etholiadol newydd gael 
ei benodi yn eich awdurdod, cysylltwch â'r tîm yng Nghymru drwy e-
bostio gwybodaeth@comisiwnetholiadol.org.uk. 

 

 

Y wybodaeth ddiweddaraf am ddeddfwriaeth 
 
Cafodd Rheoliadau 2018 (Darpariaethau Canlyniadol a 
Darpariaethau Arbed) Deddf Cymru 2017 eu cyflwyno gerbron 
Senedd y DU ar 28 Chwefror ac mae disgwyl iddynt ddod i rym ar 1 
Ebrill 2018.   
 
Pan ddaw'r Rheoliadau i rym, byddant yn gwneud y canlynol: 

• Ehangu gallu deddfwriaethol y Cynulliad i gynnwys 
datganoli'r etholfraint ar gyfer etholiadau llywodraeth leol a 
chofrestru etholwyr ar gyfer etholiadau llywodraeth leol yng 
Nghymru.  

• Diwygio darpariaethau amrywiol a nodir yng Ngorchymyn 
Etholiadau Comisiynwyr yr Heddlu a Throseddu 2012. Bydd 
y gwaith diwygio hwn yn cynnwys diwygiadau amrywiol i'r 
ffurflenni enwebu a chydsynio i'r enwebu ar gyfer etholiadau 
Comisiynwyr yr Heddlu a Throseddu yng Nghymru, y ffordd 
y caiff datganoli'r etholfraint ar gyfer etholiadau llywodraeth 
leol yng Nghymru ei adlewyrchu a'r ffordd y caiff etholwyr 
llywodraeth leol yng Nghymru eu cofrestru. 

• Rhoi pwerau i Weinidogion Cymru wneud darpariaeth mewn 
perthynas â'r ffordd y caiff etholiadau'r Cynulliad eu cynnal a 
materion penodol eraill. 

 
Bydd angen i'r Rheoliadau gael eu cymeradwyo o hyd. Byddwn yn 
rhoi'r wybodaeth ddiweddaraf i chi am gynnydd ac yn rhoi gwybod i 
chi pan fyddant wedi dod i rym mewn Bwletin yn y dyfodol. Ar ôl 
iddynt gael eu cymeradwyo, byddwn hefyd yn diwygio ein 
canllawiau ac yn egluro sut y bydd y Rheoliadau hyn yn gweithio'n 
ymarferol. 

Ymwybyddiaeth y cyhoedd – adnoddau i godi ymwybyddiaeth 
o dwyll etholiadol a helpu i'w hatal 
 
Rydym wedi creu cyfres o adnoddau i godi ymwybyddiaeth o dwyll 
etholiadol a helpu i'w hatal. Mae'r adnoddau hyn, sydd wedi cael eu 
lansio fel rhan o ymgyrch Taclo'r Tacle a Swyddfa'r Cabinet, yn 
canolbwyntio ar y neges 'Dy bleidlais di a neb arall'. Maent yn 
tynnu sylw at yr hyn sy'n gyfystyr â thwyll etholiadol, a'u nod yw 
grymuso pleidleiswyr i ddiogelu eu pleidlais. Maent yn annog pobl i 
roi gwybod i Taclo'r Tacle am unrhyw bryderon. 
 
Trefnwyd bod yr adnoddau hyn ar gael i awdurdodau lleol yn Lloegr 
cyn yr etholiadau sy'n digwydd ar 3 Mai, ond gellir eu defnyddio'n 
fwy eang hefyd, gan gynnwys ar gyfer unrhyw is-etholiadau a all fod 
yn digwydd yn eich ardal. Ar hyn o bryd, maent ar gael ar ein 
tudalen adnoddau i awdurdodau lleol yn Lloegr. Byddwn yn 
hyrwyddo'r rhain yn fwy eang ac yn sicrhau bod adnoddau ar gael 
(yn Gymraeg a Saesneg) cyn etholiadau a gaiff eu trefnu yn y 
dyfodol.   
 
Mae'r adnoddau sydd ar gael ar hyn o bryd yn cynnwys: 
 

• 2 fideo – un sydd wedi'i leoli mewn gorsaf bleidleisio a'r llall 
mewn cartref sy'n cynnwys rhywun yn bwrw ei bleidlais bost. 
Mae'r ddau fideo yn dangos yr hyn sy'n gyfystyr â bygwth, 
llwgrwobrwyo a chambersonadu rhywun 

• 2 boster (ar gael yn Saesneg, Pwnjabeg, Wrdw a Bengaleg) 
• Taflen (amlieithog yn Saesneg, Pwnjabeg, Wrdw a 

Bengaleg) 
• Baneri ar-lein 
• Negeseuon i'w cyhoeddi ar y cyfryngau cymdeithasol ac 

amserlen gynnwys 
• Datganiad i'r wasg templed 

 
Data ar dwyll etholiadol 
Bob blwyddyn, rydym yn casglu data gan heddluoedd ar achosion o 
dwyll etholiadol honedig ac yn cael ffurflenni bob mis gan bob un o'r 
45 o heddluoedd yng Nghymru, Lloegr, yr Alban a Gogledd 
Iwerddon. Mae ein hadroddiad dadansoddi a'n data ar honiadau a 
wnaed drwy gydol 2017 ar gael yma. 

 
Y Comisiwn Etholiadol, Cymru 
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929   
Ffôn testun: 18001 020 7271 0500 
gwybodaeth@comisiwnetholiadol.org.uk 
www.comisiwnetholiadol.org.uk 
(h) Y Comisiwn Etholiadol 2018 

